
Sabagimana pembatja soeda taoe, Ban-tjoan telah terpetjat oleh Soan-nio, ia poenja katjintahan jang boleh dapet dirampas dari tangan ajahnja, saman-tara Koei-tjoan soeda terpetjat oleh istrinja. Lebi djaoe pembatja soeda liat bagimana Koei-tjoan soeda dibalikin blakang djoega oleh temannja: Boen-san, dan sabagi aken menimpalken itoe ka-adahan, dengen terbitnja sedikit lantaran Isa laloe ambil selamat tinggal dari ia poenja baba Ban-tjoan.

Soeda begitoe masi belon samoea. Persatorian antara Koei-tjoan dan Boean-san tida bisa djadi habis dengen tjara begitoe sadja. Di tempat ra-meh orang soeda pisahken pada marika, tapi Boen-san masi teroes mendendam sakit hati. Dja-di permoesoean itoe masi tinggal teroes, saman-tara Koei-tjoan tida ada simpan tjoeriga soeatoe apa, dan itoe tida tjoeriga achirnja membikin pada soeatoe malem Koei-tjoan misti poelang dengen kepala berloemoeran dara. Boen-san soeda bikin pembalesan boeat ia poenja bangkitan, dan ka-moedian soeda lari melinjapken diri, hingga per-kara itoe misti tinggal gelap boeat salamanja.

Dan sabagi djoega soeda ditakdirken boeat me-nerima nasib jang sama beratnja dengen ia poenja adeh, pada soeatoe malem Ban-tjoan djoega soeda misti alamken lagi satoe perkara jang sanget tida enak. Waktoe dirajaken pesta kawin dari Han-lang, ia soeda pergi kondangan. Di sitoe samoea ang-

